
>  Ek wil asb inteken op Verskil                         >  Kanselleer asb my intekening op Verskil 
 

*  Kliek hier en besoek ons webwerf [www.ngk-ntvl.com].
*  Facebook:  Het jy al by die Facebook groep NG Kerk Predikante Noordelike Sinode aangesluit?  Nog nie?  Volg dan die link om daar uit te kom.
*  SDGO: Erediens-blog - as jy wil saam gesels en na dink oor eredienste is jy welkom om dit te doen by SDGO se erediens blog by noorderediens.wordpress.com
 1 Oktober 2009

________________________________________________________________________
Tshwane Raad van Kerke

>  Leiers van ‘n verskeidenheid kerke in die Tshwane gebied het verlede Woensdagaand 23 September ‘n gesamentlike byeenkoms in Riviera se kerkgebou beleef.  Die boodskap is deur prof Piet Meiring gebring.  Biskop Joe Seoka van die Anglikaanse Kerk het die liturgie gelei.  Dr Johan Pienaar het ook aan die verrigtinge deelgeneem.

>>  Die byeenkoms was ‘n voorloper vir ‘n byeenkoms waar hopelik ‘n formele Tshwane Raad van Kerke gestig sal word.

>>  Op die foto gaan biskop Gavin Taylor van die Methodistekerk voor in gebed (foto: Neels Jackson)
 

Maak-'n-Verskil Streekbyeenkomste 2009

*  Net 'n herinnering aan die Sinodale Diensraad (SDR) se streekbyeenkomste met die tema:  “Maak ‘n Verskil”.  Vanjaar val die fokus op meer effektiewe ringsfunksionering, op die ontwikkeling van nuwe bedieningstrukture en op die Seisoen van Luister.

*  Al die byeenkomste vind in die oggende plaas.  Dit beteken dat ons baie graag elke liewe dominee daar wil hê – maar dit sal wonderlik wees as daar ook ander belangstellendes kan saamkom. 
*  Al die byeenkomste begin 10:00 en sluit af met ‘n ligte middagete teen 13:00.
*  Die plekke is:
    >>  Pietersburg:  Maandag 19 Oktober  *  Moedergemeente 
    >>  Pretoria (suidelike stadsringe):  Dinsdag 20 Oktober  *  Monumentpark 
    >>  Rustenburg:  Woensdag 21 Oktober  *  Rustenburg-Proteapark 
    >>  Pretoria (noordelike stadsringe):  Donderdag 22 Oktober  *  Eloffsdal 
*  Die sinode sal die koste van die verversings dra – ongelukkig nie reiskoste ook nie.
*  Meer inligting oor die program sal aan elke leraar en kerkkantoor gestuur word.
 

Hervormingssondag: 25 Oktober 2009

Soos u almal bewus is, vier ons Calvyn se 500e geboortejaar gedurende 2009.  Die Gereformeerde kerke in Suid Afrika het saam besluit om Hervormingsdag op 25 Oktober hiervoor in te rig. Dr Johan van der Merwe is gevra om 'n liturgie uit te werk vir gebruik tydens die dag. (Ander liedere wat u ook kan gebruik is Ps 68,118 en 84.) 
>>  Aangeheg die liturgie asook addisionele kategese aanbiedinge [Hervormingsondag Calvyn - liturgie.doc en Hervormingsondag Calvyn - kategese aanbiedings.doc]
 

Leierskapsbewuswordingsgeleentheid
 

>  Die Sinodale Diensraad Gemeente-ontwikkeling (SDGO) fasiliteer 'n aksie om persone aan leierskapskonsepte bloot te stel.  Die eerste geleentheid vind plaas op 16-18 Oktober 2009 by die Panata Wildsplaas in die Tilodi reservaat tussen Bela Bela en Thabazimbi (naby Leeupoort). Dit is gerig op leraars, maar belangstellende lidmate is ook welkom.
>  Die koste beloop R100.00 p/p en daar kan net 20 persone dié geleentheid meemaak.  

 Kontak Hermien by tel 012-440 6525 
>  In die program word veral na leierskap op drie vlakke gekyk:
    *  Persoonlike leierskap (etos) = Fokus op ons eie menswees. Dimensies wat aandag kry is die geestelike (SQ), fisieke, kognitiewe (IQ) en emosionele (EQ). 

    *  Interpersoonlike leierskap (patos) = Fokus op die verhoudingsdimensie - aspekte soos informele leierskapsomgewing, familie, vriende en  kennisse. 
    *  Professionele leierskap (logos) = Fokus op veerkragtigheid - motivering, vaardighede, vertroue en verwagtinge).
>  Fasiliteerders is Christoph Müller (Groenkloof) en Pieter Oberholzer (SANW Kapelaansdienste).
 

Ekologie

SDGB Taakspan Ekologie bied op Saterdag 10 Oktober 2009 'n byeenkoms aan by NG Monumentpark.   

Die program begin 8:30 en eindig 13:00 met ‘n paneelbespreking

*  Koste: R60,00 p/p

*  Skakel Hermien Swart om te registreer - LW Leraars kan krediete verdien vir die bywoninge van hierdie byeenkoms! 

*  Vir enige navrae skakel gerus vir Gustav Claassen by 082 856 1943.

 

Mentorskap
Daar is verskeie opwindende dinge wat rondom mentorskap aan die gebeur is. Daarom nooi ons graag ons kollegas en ander belangstellendes na ‘n mentorskapseminaar wat gehou gaan word op Vrydag 30 en Sat 31 Oktober. 
>>  Die seminaar sal plaasvind by NG Gem Eldoraigne, Centurion. 
>>  Die kostes is R100 wat ‘n middagete Vrydag en tee en verversings insluit. 

>>  Registrasie:  Laat weet asb vir Johan van den Heever ansjohan@eject.co.za  nie later as 16 Okt of jy sal bywoon of nie. 

Program:

Vrydag 08:30 – 15:00: Mentorskap - waaroor gaan dit? Denise Bjorkman (SA Counsel of Professional Coaches and Mentors)

Saterdag:08:30 – 12:00: Mentorskap – Vrese en struikelblokke. Amelia Muller-Potgieter  (Group Talent Management ABSA)
 

Eerstejaarskampe


Die matrieks se eindeksamens is op hande! As alles goed verloop beteken dit ook dat baie van hulle volgende jaar universiteitstudente gaan wees.  As enige voornemende eerstejaarstudent by Tukkies gaan inskryf wil NG Universiteitsoord hom/haar uitnooi om op een van die gemeente se  onvergeetlike eerstejaarskampe te gaan.  Tydens die kampe word eerstejaars emosioneel, geestelik en prakties voorberei vir hierdie uitdagende tyd van hul lewe.  Die kampe vind van 11 - 15 Januarie 2010 plaas.  

>>  Vir meer inligting besoek gerus hulle nuwe webwerf by www.universiteitsoord.co.za,  of skakel die kerkkantoor by tel (012)362 0663.  Kyk ook na die aangehegte verkleinde plakkaat. 
>>  Terloops, benewens die bestaande Afrikaanse 3 koshuis- en 1 dagstudente kamp beplan hulle ook 'n eerste Engelse kamp vir belangstellendes."

>>  Vir verdere navrae kontak ds Alan Childs by sel 0728431555 of alanchilds1@gmail.com
 

Kursusse, Konferensies, Retreats, Werkwinkels, ens
Inligting- en gespreksessie, Fakulteit Teologie - Alle belangstellendes is hartlik welkom by hierdie oop lesing:  
*  Dinsdagaand, 6 Oktober om 19:00 by Universiteitsoord.  
*  Tema : Fakulteit vir Afrika.
*  Sprekers :  Proff Piet Meiring en Nelus Niemandt met Julian Muller as gespreksleier. 
Die byeenkoms sal teen 20:30 afgehandel wees.
*************************************************************
"Advanced Course in Counselling Youth in Crisis" word vir die laaste keer in 2009 deur dr Willem Semmelink aangebied.
>  Die fokus van die kursus is om aan professionele en nie-professionele persone die kennis en vaardighede te bied om jongmense in krisis by te staan.
*  Wanneer:  16-17 Oktober 2009 (Vrydag 08h00- nie later as 20h00; Saterdag 08h00-nie later as16h00)

*  Waar:  NGK Tuinrand
>  Die registrasievorm kan van die webwerf www.heart.org.za getrek word.

 Navrae:  Willem Semmelink [Sel 0826543275 of willem@heart.org.za]

*************************************************************
Universiteit van Pretoria se Sentrum vir Publieke Teologie bied op 26-27 Oktober 2009 'n konferensie aan oor "Prophetic Witness: An appropriate mode of public discourse in democratic societies?" 
*  Bevestig asb jou bywoning met Nelie Liebenberg by centre.publictheology@up.ac.za
*  Navrae kan gerig word aan:  Cobus van Wyngaard, cobus.w@gmail.com,  sel 084 600 0728

*************************************************************
Spiritualiteitsretreat - 26-28 Oktober 2009: Volledige besonderhede is op die inskrywingsvorm - kliek hier.  Sluitingsdatum vir inskrywings: 16 Oktober 2009
Daar is plek beskikbaar.  Skryf sommer nou in!
*************************************************************
Senior Yuppie Konferensie:  NG Kameeldrif bied in samewerking met Annie Coetzee op 4 November 2009 ‘n Senior Yuppie Konferensie aan vir almal wat glo dat jou ouderdom niks te doen het met die datum wat op jou ID boekie verskyn nie.  

>>  Kliek hier vir meer inligting.  
>>  Navrae Liezel Landman 0127564223 of Roelf Opperman 0823351156


Kollega- en gemeente-nuus  
 

Pretoria Dowes wil baie graag uitreik na alle Dowes met die Goeie Nuus van Jesus se verlossing. Hulle versoek gemeentes wat bewus is van dowe mense in  ptadowes@vodamail.co.za hul omgewing, se naam, adres asook kontaknommers aan NG Pretoria-Dowes deur te gee.  Die gemeente se nuwe kontakbesonderhede is as volg:  Kerkkantoor:  Sel 082 503 6287 (verkieslik sms), faks 086 576 5091, e-pos  
*************************************************************
Magalieskruin 2010 - Met die oog op die Wêreldbeker 2010 het Magalieskruin 'n preekreeks geskryf. met die tema: "Die wêreld op ons drumpel".  Die sewe "Ek is"-uitsprake van die Johannes Evangelie is die teks (Ek is die lig van die wereld;  Ek is die brood van die wêreld; e.a)
>>  Navrae:  Kontak gerus vir Alkmaar Swart by 073 266 0196.

*************************************************************

Waterberg word 150 - Die gemeente in Nylstroom / Modimolle (in die volksmond bekend as die Witkerk van die Waterberge) word in 2010, honderd-en-vyftig jaar oud.  Groot feesvieringe word vir die naweek van 5 - 7 Maart 2010 beplan.  Deur die loop van die feesjaar gaan daar ook ‘n gedenkblad uitgegee word.  

>>  Oud-lidmate of enige ander persoon wat oor geskiedkundige materiaal,  foto’s of interessante staaltjies uit vervloeë dae beskik en dit met ons wil deel, of selfs die fees wil meemaak,  kan met die voorsitter van die feeskomitee, ds Kobie Breedt, of die kerkkantoor, kontak.

>>  Kontakbesonderhede:

Epos: kobiebreedt@telkomsa.net; tel: (014)717-4025;  sel 082 4528 908;  faks: 086 5819 869; kerkkantoor: tel (014)717-3897

*************************************************************
Preekbundels vir Zimbabwe:  Ouderlinge in Zimbabwe is op baie plekke betrokke met leesdienste op Sondae. Hulle het ‘n groot behoefte aan preekbundels. Heel waarskynlik is daar baie preekbundels op ds se rakke wat al redelik deur gepreek is. As jy bereid is om van jou “staatmakers” onslae te raak om ‘n ouderling in Zim te help skakel asb met Gustav Claassen 0828561943 of gustavcl@mweb.co.za
 
Ten slotte

>>  I Oktober is Internasionale Dag vir Ouer Persone.  Hopelik word daar op Sondag 4 Oktober in elke gemeente besondere aandag aan die ouer lidmate gegee. 
[image: image6.jpg]


>>  Miskien is eerlikheid ‘n goeie tema vir vanjaar se preek.
BYLAES
KATEGESE AANBIEDINGS

JOHANNES CALVYN HERVORMINGSSONDAG
AANBIEDING 1:

Lank lank gelede het Johannes Calvyn al gesê ons moet die aarde oppas...

Hulpmiddels:

Foto van Johannes Calyn.

Die woorde van Genesis 2:15 op ‘n plakkaat geskryf of gdruk.

‘n Vyfsentstuk vir elke kind in die groep.

‘n Swart sak indien daar gekies word om rommel op te tel.  Indien julle as groep ‘n boom gaan plant, moet daar vooraf ‘n gat in die grond gegrawe wees waar die boom geplant kan word, ‘n jong (verkieslik inheemse) boompie moet beskikbaar wees en daar moet genoeg grawe wees sodat almal in die groep kan help om die gat toe te gooi.  

Groepleier gee vir die kinders geleentheid om te vertel wanneer dit hulle verjaarsdae is.  

Groepleier vertel dat dit die 10de Julie 2009 Johannes Calvyn se 500ste verjaarsdag is.  (Groepleier wys ‘n prent van Johannes Calvyn:  verkieslik ‘n foto uit sy jonger dae).  

Johannes Calvyn leef nie meer vandag nie.  Hy is dood toe hy 55 jaar oud was.  Hy het baie lank terug in Frankryk geleef toe kerkleiers mense om die bos gelei het en vir hulle vertel het dat hulle vir die kerk geld moet betaal sodat hule eendag hemel toe kan gaan.  Dit het hom baie kwaad gemaak, want hy het geweet dit is nie waar nie.  Hy het geweet as meer mense die Bybel kan verstaan, hule nie so maklik mislei sal kan word nie.  Hy het geglo dat die Bybel vir mens antwoorde op jou lewensvrae sal gee.  Hy het die Bybel baie goed geken en baie boeke geskryf om vir mense wat in die selfde tyd as hy geleef het, te help om die Bybel te verstaan.  Dit wat hy geskryf het, het die Christene baie gehelp om die Bybel beter te verstaan.  Dit wat hy jare en jare gelede geskryf het, help Christene wat vandag leef, nogsteeds om die Bybel te verstaan.  

Ongelukkig leef hy nie meer vandag sodat ons vir hom kan sê geluk met sy verjaarsdag nie.  Om sy verjaarsdag te vier, kan ons onthou wat hy gesê het. Vir hom was dit baie belangrik dat ons sal onthou dat God altyd die heel belangrikste is en dat ons wat Christene is, geroep word om God se werk op aarde te doen.  

Een van die werke waarvoor God Christene in die tye waarin ons vandag leef, roep, is ‘n saak wat baie naby aan Johannes Calvyn se hart gelê het.  Ek gaan ‘n sin lees uit een van sy boeke, dan moet julle sê waaroor hy praat.

“Iemand aan wie ‘n stuk grond behoort, moet vrugte op so ‘n manier bewerk sodat die grond nie beskadig word nie.”

(Gee geleentheid vir antwoorde)

Hy praat daaroor dat ons die aarde moet oppas.  Calvyn het 500 jaar gelede al gesê dat mense die aarde moet oppas.  Kom ons lees in die Bybel en dan kyk ons of hy die opdrag in die Bybel gekry het.  (Lees Genesis 2:15 uit die Bybel voor.  “Die Here God het die mens in die tuin laat woon om dit te bewerk en op te pas.” NV.  Sorg dat die woorde vooraf op ‘n plakkaat geskryf of gedruk is en laat kinders die teksgedeelte so ‘n paar keer hardop saam lees.)  Om die lesery interessant te maak, varieer die manier waarop die vers gelees word:  Eers met ‘n fluisterstem, asof dit ‘n groot geheim is, dan so hard as moontlik.  Hulle kan sit terwyl hulle ‘n woord sê, en dan staan met die volgende woord, ens.

Kom ons gesels hieroor:  

Wat wil God hê moet ons met die aarde doen?  Ons moet dit oppas. 

Wat beteken dit as die Bybel sê ons moet God se aarde oppas? Laat  die kinders toe om self op eenvoudige maniere te vertel hoe hulle glo dit kan gebeur.  

Pas mense die aarde op?   Nee

Noem voorbeelde van hoe mense die aarde verniel.  Laat kinders vertel en wys ‘n paar prente van hoe die aarde besoedel word.  

Groepleiers hou ‘n vyfsentstuk in sy haar/hand, sodat die groeplede nie kan sien hoeveel geld dit is nie.  Die groepleier sê dan die volgende:  Hier by my het ek geld wat ek verniet wil weggee.  Wie wil dit hê?  Sodra iemand antwoord, gee die groepleier die vyfsentstuk vir die groeplid, waarna die teleurstelling sigbaar behoort te wees.  Vra dan die volgende vraag: “Hoekom is jy teleurgesteld?” Want hy/sy het meer geld verwag. 

Ons weet dat vyfsent baie min is en dat mens eintlik niks daarmee kan doen nie. Die groepleier deel nou vir al die ander groeplede ook elkeen ‘n vyfsentstuk uit.  Ons dink nog steeds dat die vyfsentstuk, wat ons almal het, min is, en dit is.  Maar weet julle dat, as ek vir elke persoon in Suid-Afrika ‘n vyfsentstuk sou gee, dit my R200 000 gaan kos, wat die prys van ‘n baie duur motor is.  As elke persoon in die wêreld ‘n vyfsentstuk by my moet kry, gaan dit R270 miljoen kos.  Sien julle dat baie vyfsentstukkies baie geld raak, al dink ons dit het so min waarde.  Dit werk net so as dit by die vermorsing van water, of die strooi van rommel kom, of die onnodige verbruiking van elektrisiteit, wanneer ‘n lig in ‘n kamer brand terwyl niemand daar is nie.  Al hierdie bietjies word later baie, en dit maak ‘n groot verskil.  Dikwels mors ons met water of laat ons ‘n lig onnodig brand of gooi ons net ‘n papiertjie neer, en dan dink ons dit sal nie saak maak nie.  Op die ou end maak al die bietjies tog saak en word God se aarde verniel.  As ek en jy besluit om water te bespaar en nie rommel te strooi nie, en al die ander miljoene Christene in die wêreld doen dit ook, dan maak ons saam wel ‘n verskil.

Vanoggend gaan ons so ‘n verskil maak.  

Opsie A

Ons gaan vir net vyf minute reg rondom die kerk loop en alle rommel wat ons sien, optel en terugbring klas toe.  Maar onthou, ons het net vyf minute tyd.   Die kinders kry die geleentheid om dit te doen.  Wanneer hulle terugkom word al die rommel in ‘n swart sak gegooi.  Die groepleier kan dan die volgende gebed doen terwyl almal om die oop swart sak staan.

Opsie B

Ons gaan as groep ‘n boom plant, sodat ons ‘n bietjie van die suurstof wat ons gebruik terug in die atmosfeer kan sit.  (Verkieslik moes daar vooraf ‘n gat in die grond gemaak wees.)  Sit die boom in die gat en laat die hele groep help om die gat toe te maak.  Groepleier doen dan ‘n gebed terwyl die hele groep rondom die nuutgeplante boom staan.  

“Dankie Here Jesus vir die pragtige wêreld wat U gemaak het en dat U hierdie mooi wêreld met ons wil deel.  Dankie vir al die mooi dinge wat U in hierdie wêreld gemaak het.  Dankie vir mense soos Johannes Calvyn wat baie jare gelede al vir ons vertel het dat U wil hê ons moet die arde oppas. Jesus, ons is jammer dat ons baie kere so mors met U aarde wanneer ons rommel strooi, onnodig water vermors en onnodig ligte in die huis laat brand.  Help ons om die wêreld wat U gemaak het mooi op te pas en U daardeur te laat glimlag. “

AANBIEDING 2:

GR 4-6

Vir die aanbieder

Formaat:

Hierdie les word aanvanklik as grootgroep aangebied waar al die Gr 4-6’e in een lokaal is.  Daarna verdeel hulle in hulle kleingroepe saam met hulle groepleier of kategeet.  Dit kan egter ook met klein aanpassings net as grootgroep of net as kleingroep aangebied word.  

Die doel van die les:

Dat die kinders leer wie Calvyn was

Dat hulle besef hoekom hy so ‘n groot rol in ons kerk se geskiedenis speel.

Dat hulle besef hoe sy invloed ook op ‘n persoonlike vlak vir elkeen van die kinders iets kan beteken.

Voorbereiding:

-    Maak ‘n powerpoint aanbieding van die kompetisie soos aangedui.

-    Koop benodighede aan

-    Berei hulpmiddel voor vir bybelvers

Benodighede en hulpmiddels:

*  Vir inleidingsaktiwiteit:

‘n Paar messe

‘n Broodplank

‘n Bord

2 Snye brood

Margarien of botter

Mayonaise en/of ander smeermiddel

Blaarslaai, tamatie, ham of ander vleis, kaas en enige ander bestandele wat jy wil opsit as vulsel

*  Vir bybelvers

Prente van bestandele van ‘n toebroodjie met woorde agter-op geskryf (sien bybelvers)

*  Vir kleingroep

Genoeg toebroodjie bestandele sodat elke kind ‘n broodjie kan kry of ‘n stukkie van die broodjie.

Program:

Verwelkoming, sang en gebed

10 minute


Inleiding en spankompetisie

10 minute

Boodskap



10 minute


Bybelvers



10 minute

Kleingroepe



20 minute

Verwelkoming, sang en gebed

-  Verwelkom die kinders

-  Sing ‘n paar liedere saam

-  Kondig die kinders se verjaarsdae aan

Sê dan die volgende:  Net soos wat julle klomp wat ons nou geluk gewens het verjaar, vier ons hierdie jaar iemand baie belangriks se verjaarsdag.  Dit is iemand wat al baie lank terug dood is, maar wat ‘n belangrike man was vir ons in die kerk.  Hierdie man se naam is Johannes Calvyn.  Maar ek wil nou nie te veel van hom uitlap nie, want ons gaan nou ‘n lekker  kompetisie hou waar ons sommer klomp dinge van Calvyn gaan ontdek.

Inleiding en spankompetisie

Ter inleding word hier ‘n lekker kompetisie gehou om meer te leer oor wie Johannes Calvyn was.

Deel die kinders in 2 spanne op en laat die kinders vir elke span ‘n naam kies.

Gebruik ‘n blaaibord en skryf die name van die spanne neer.  Op hierdie bord gaan die punte van die onderskeie spanne verskyn.

Kies uit elke span ‘n kind wat sy/haar span in hierdie kompetisie gaan verteenwoordig.

Laat hierdie twee kinders op stoele voor kom staan.

Verduidelik aan die kinders dat hulle nou gaan deelneem aan ‘n kompetisie met vrae oor Calvyn se lewe.

Die kompetisie werk soos op televisie soos bv. “Noot vir Noot” waar jy jou knoppie moet druk sodra jy die antwoord van die vraag ken en dan kry jy punte. 

Maar aangesien ons nie vandag knoppies het wat gedruk kan word nie, moet julle elkeen ‘n geluid kies wat julle gaan maak as julle ‘n vraag wil antwoord.

Laat die twee kinders elkeen besluit op ‘n geluid wat hulle gaan maak.  Verduidelik dat dit ‘n lekker harde geluid moet wees wat mens maklik kan hoor.  Dit kan byvoorbeeld ‘n gekekkel wees van ‘n hoender, ‘n “beep” klank ens.  Dit is groot pret om te hoor watter geluide hulle maak en dien as lekker vermaak vir die res van die kinders.  

Verduidelik dat daar 7 vrae sal wees wat gevra kan word en elke keer gaan hulle 3 opsies kry waaruit hulle kan kies.  

Vir elke regte antwoord, kry die span 1000 punte.  Indien daar ‘n verkeerde antwoord gegee word, kry die ander span geleentheid om die vraag te antwoord en ‘n kans te staan om die 1000 punte te verdien.

Maak hierdie speletjie vir die kinders lekker pret deur byvoorbeeld ‘n kenwysie te speel voor die speletjie begin en soos ‘n TV kompetisie aanbieder te praat en aan te trek.

Maak ook ‘n powerpoint aanbieding en laat elke vraag op ‘n skerm verskyn sodat die kinders uit die drie opsies kan kies.

Die idee is juis dat die vrae lekker humoristies aangebied moet word en nie te moeilik moet wees nie.

Hier is die 7 vrae:

1)  Wanneer is Calvyn gebore?

a)  In 1509

b)  In 2005

c)  In 300vC

Nadat die span wat reg geantwoord het se 1000 punte aangeteken is, maak die volgende opmerking:

Calvyn is in die jaar 1509 gebore.  Nou wil ek eers by een van julle hoor wat baie slim is met Wiskinde.  Hoeveel jaar terug is dit wat hy gebore is?  Ja, dit is hierdie jaar presies 500 jaar gelede.  En juis daarom word daar so baie gepraat oor Clavyn en selfs feeste gevier, want ons dink terug aan Clavyn wat 500 jaar terug gelewe het.

2)  Waar is Calvyn gebore?

a)  In Disneyworld in Amerika

b)  In Frankryk.

c)  In Mauritius

Nadat die span wat reg geantwoord het se 1000 punte aangeteken is, maak die volgende opmerking:

Ja, Calvyn is gebore in Frankryk in ‘n klein dorpie met die naam Noyon en hy was die tweede oudste van drie seuns.  Wie van julle is die tweede oudste?  Nou ja, Calvyn was net soos julle die tweede oudste van drie.

3)  Calvyn het begin om te studeer toe hy maar 14 jaar oud was.  Hy het eers filosofie gestudeer, maar sy pa het nie daarvan gehou nie en daarom begin hy iets anders studeer.  Wat was dit?

a)  Hy het regte gestudeer 

b)  Hy het studeer om ‘n ruimtevaarder te word.

c)  Hy het studeer om ‘n vlieënier te word. 

Nadat die span wat reg geantwoord het se 1000 punte aangeteken is, maak die volgende opmerking:

Dit is natuurlik eintlik ‘n maklike vraag, né?  Natuurlik was daar 500 jaar terug nog nie ruimtevaarders of vlieëniers gewees nie!  Sy pa wou gehad het dat hy regte moet studeer.  Wat word jy as jy regte studeer?  Jy word ‘n prokureur of ‘n advokaat of dalk selfs ‘n regter.  Sy pa het gedink dat dit ‘n goeie beroep sou wees vir Calvyn.

4)  Maar Calvyn wou eerder vir die Here werk doen en daarom skryf hy dan ook in 1536 ‘n boek waarin hy vertel hoe hy dink oor God.  Hierdie belangrike boek word genoem:

a)  Sy institusie

b)  Sy instinktusie

c)  Sy stink tissue

Nadat die span wat reg geantwoord het se 1000 punte aangeteken is, maak die volgende opmerking:

Hierdie boek van Calvyn word sy institusie genoem.  Die lang naam daarvoor was “Institusies van die Christelike geloof”, maar ons praat sommer van Calvyn se institusie.  In hierdie boek het hy baie belangrike idees ingehad van Calvyn oor God en sy geloof gedink het.  Vandag nog is dit vir ons kerk ‘n baie belangrike boek.

5)  Calvyn was deel van die groep mense wat bekend gestaan het as:

a)  Die Herkouers

b)  Die Hervormers

c)  Die “Transformers”

Nadat die span wat reg geantwoord het se 1000 punte aangeteken is, maak die volgende opmerking:

Ja, julle is reg, Calvyn was deel van die Hervormers.  Die Hervormers was ‘n groep mense wat opgestaan het teen die kerk in hulle tyd.  Daardie tyd was die Rooms Katolieke kerk die groot kerk daar, maar hierdie kerk het party dinge gedoen wat nie reg was nie.  En daarom het die Hervormers, waarvan Calvyn een was in opstand gekom teen die kerk en geveg vir dit wat reg is.

6)  Calvyn was bekend daarvoor dat:

a)  Hy geglo het in baie streng reëls wat Christene moet nakom

b)  Hy ‘n groot liefde vir Dinosaurusse gehad het

c)  Hy ‘n baie geliefde man was in Frankryk

Nadat die span wat reg geantwoord het se 1000 punte aangeteken is, maak die volgende opmerking:

Calvyn was baie bekend daarvoor dat hy streng reels gegee het wat die Christene moes nakom.  Antwoord (c) kom sê dat Calvyn ‘n baie geliefde man in Frankryk was waarvandaan hy gekom het, maar dit was juis nie so nie.  Baie mense het niks van Calvyn gehou nie.  Hy moes selfs partykeer vlug, omdat die mense baie kwaad was vir die dinge wat hy gesê het.  

7)  Hoekom is Calvyn so ‘n belangrike mens vir ons kerk?

a)  Omdat hy baie boeke geskryf het oor die Bybel en ons geloof wat baie belangrik is.

b)  Omdat hy ‘n groot verskil gemaak het in die kerk.

c)  Beide (a) en (b) is waar.

Nadat die span wat reg geantwoord het se 1000 punte aangeteken is, maak die volgende opmerking:

Calvyn is vir ons kerk so ‘n belangrike man, omdat hy baie boeke geskryf het en baie dinge gesê en gedoen het wat ‘n groot verskil gemaak het in die kerk.  Baie van die dinge wat julle in die kerk hoor vandag, kom van Calvyn af wat die Bybel bestudeer het en wat bereid was om op te staan vir dit waarin hy geglo het.  Ons gaan nou ook meer oor hoe Calvyn gedink het oor hoe ‘n belangrike deel God moet uitmaak van ons lewens.

Boodskap

Inleidingsaktiwiteit

Soos ek gesê het, gaan ons vanoggend meer leer oor hoe Calvyn gedink het oor God.  Maar eers wil ek hê ons moet iets lekker doen.  Wie van julle hou van toebroodjies?  Nou ons gaan vanoggend ‘n baie lekker toebroodjie maak!  

Benodighede:

-  ‘n Paar messe

-  ‘n Broodplank

-  ‘n Bord

-  2 Snye brood

-  Margarien of botter

-  Mayonaise en/of ander smeermiddel

-  Blaarslaai, tamatie, ham of ander vleis, kaas en enige ander bestandele wat jy wil opsit as vulsel

Vra vir ‘n paar kinders om jou te kom help met die maak van die broodjie.  Gee een bv. opdrag om die brood te smeer, ‘n ander die kaas te sny ens.  Maak dit ‘n lekker geleentheid en verduidelik deurentyd wat gebeur as al die kinders nie kan deelneem aan die maak van die broodjie nie. 

Hier het julle my nou gehelp om ‘n broodjie te maak.  Waaruit bestaan hierdie broodjie?  Ja, dit bestaan uit ‘n stukke brood aan weerskante en dan met klomp verskillende vulsels wat tussen-in is.

Nou wil julle seker vir my vra, hoekom is dit so dat ons nou hier by die kerk ‘n broodjie maak?  Wat het dit nou met kerk te make?  Maar weet julle wat, dit het baie met kerk te make en met die Here.  Want weet julle dat ons lewens partykeer lyk soos ‘n toebroodjie?  Hoekom dink julle sê ek nou dit?  (Laat kinders antwoord en raai).  Die rede is omdat ons baie keer dink dat ons tyd saam met die Here is soos die boonste en onderste broodjie van hierdie toebroodjie.  Partykeer is dit  so dat ons gou-gou in die oggend bid en gou weer in die aand voor ons gaan slaap, maar deur die res van ons lewe vergeet ons sommer heeltemal van die Here.  Ons verhouding met die Here is sommer net soos hierdie 2 snye brood wat so weerskante van die lekker vulsel geplak word.  Ons doen klomp dinge deur die dag, maar ons dink nie regtig aan die Here nie.  Partykeer is Hy eintlik glad nie deel van ons lewe nie, behalwe vir die paar minute in die oggend en weer ‘n paar minute in die aand.  

Calvyn was iemand vir wie dit baie belangrik was dat ‘n mens se lewe nie so moet wees nie.  Hy het gevoel dat die Here deel moet wees van alles wat in jou lewe gebeur.  

Ons lees ook in die Bybel hiervan.  Dit staan vir ons in 1 Korintiërs 10:31.  Maar julle gaan nou eers vir my hierdie versie moet bou.

Bybelvers

Voorbereiding:

Teken verskillende bestandele van ‘n toebroodjie of druk dit uit met behulp van ‘n rekenaar.  bv. blaarslaai, hoender, ham, kaas, tamatie ens.

Kleur dit in as dit nie in kleur uitgedruk is nie.

Skryf agter-op elkeen van die prente een van die volgende sinsnedes:

1 Korintiërs 10:31

Of julle eet

of julle drink

of wat julle 

ookal doen

doen alles

tot eer van

God

Plaas al die prente in ‘n houer of sak en laat 8 kinders elkeen een van die prente met die bewoording agter-op kom trek.  

Vra vir die kinders om die woorde in die regte volgorde te plaas sodat die bybelvers lees soos wat dit staan in 1 Korintiërs 10:31.  

As die vers se woorde in volgorde is, plak dit op ‘n muur of bord en laat die kinders die vers hardop saam met jou lees.

Laat hulle die vers ‘n paar keer herhaal op verskillende maniere totdat hulle die vers ken.  Bv. laat hulle dit opsê so hard as wat hulle kan, so sag soos muise, so vinnig as moontlik, terwyl hulle rondloop soos groot olifante ens.  

Laat die kinders van hieraf in kleingroepe verdeel.

Kleingroepe

Benodighede:

-  Bestandele vir ‘n toebroodjie of toebroodjies vir die julle kleingroep

-  Messe

-  Broodbord

-  Papierborde om uit te eet.

Gesels saam oor die volgende:

Wat dink julle beteken hierdie versie wat ons nou net geleer het vir ons?

Hoe dink julle kan ons dit regkry om alles wat ons doen tot eer van God te doen?

Partykeer gebeur dit dat ons in die oggend en in die aand vinnig by die Here uitkom, maar dat ons die res van die tyd die Here uitskuif.  Hoe kan ons dit regkry dat ons lewens nie soos so ‘n toebroodjie is nie?

Maak as kleingroep saam ‘n toebroodjie of ‘n paar toebroodjies (afhangende van die grootte van die groep) en gesels verder oor hoe die Here deel van die kinders se elke dag se lewens kan wees.

Afsluiting

Vir Calvyn was dit baie belangrik om heeltyd en sommer so tussendeur al die ander dinge wat jy deur die dag doen, met die Here te praat.  Ons praat natuurlik met God as ons bid.  En as ons bid dan raak die Here al hoe meer deel van ons lewe.  Hy het ook gesê dat hoe meer ons bid, hoe meer groei daar ‘n brandende liefde vir God is ons lewe.  

Gee vir die kinders wat wil elkeen ‘n beurt om vir die Here te bid en te vra dat hulle al hoe minder ‘n toebroodjie lewe sal hê en dat hulle dit sal regkry om God deel te maak van hulle hele lewe 

